
	వ.	
మఱియును.



	 26





	ఉ.	
దైన్యము దక్కి దూత యుచితంబుగఁ బాండునృపాలు పాలు రా

జన్యవరుండు ధర్మజుఁడు సమ్మతి వేడెడునన్న లోకసా

మాన్య ... ... ... ...

ఉద్యోగపర్వము




దూతుఁడనుటకు

	క.	
తనకడకు వచ్చి మొగమో

డనివాఁడగు దూత పల్కుటకుఁ గోపింపన్

జనదు జననాథునకు దూ

తునిఁ జంపుట నరక మౌట ధ్రువమని రార్యుల్.

శాంతిపర్వము




ముద్దరాజు రామన్న కవిజనసంజీవినియందు దూత యనే కాని దూతుఁడని లేదనెను గాని రెండును గలవు.


	వ.	
ఇది తత్సమప్రకారం బింకఁ దద్భవప్రకారం బెఱింగించెద.

	సీ.	
అర్ఘ మగ్గువ యాజ్ఞ యాన కుబ్జుఁడు గుజ్జు

                  భంగంబు బన్నంబు ప్రౌఢ ప్రోడ

విష్ణుండు వెన్నుండు వీర్యంబు బీరంబు

                  పుస్తంబు పొత్తంబు భూతి బూది

గుణములు గొనములు కులము కొలమ్మును

                  బృందంబు బిందంబు పృథివి పుడమి

సంజ్ఞకు సన్నయ శంబునకున సంబు

                  తాంబూలమునకును దమ్మలంబు

